INUIT ATAQATIGIIT

Inatsisartuni

UKA2019/Imm. 121
12. november 2019
Mdte Bourup Egede

Arhuskonventionimut Namminersorlutik Ogartussat ilanngutissappata allaffissornikkut
aningaasatigullu kingunissaasa qulaajarneqarnissaannik Naalakkersuisut kingusinnerpaamik
UKA2020-mi Inatsisartunut saggqummiunneqartussamik suliagaqqullugit peqquneqarnissaannik
Inatsisartut aalajangiiffigisassaattut siunnersuut.

(Inatsisartunut llaasortaq Stine Egede, Inuit Atagatigiit)

Inuiaat kalaallit Inunnit issittormiunit kingoqqisuusugut kinassutsitta nukittorsartuarnissaa
sulissutiguagassaraarput aamma nunarsuarmioqatitta akornanni.

Ukiullu ingerlaneranni inuiattut atugassarititaasut ilungersunarsinnaasartut pinngortitarsuarmilu
ilaanni peqqgarniissinnaasartumi napasinnaasimanerput ilisarnaatigaarput. Tamanna
pisinnaasimavoq pissarititaasut ataatsimoortutut agguaqatigiittarsimanerisigut, inuuniarnermi
sutigut tamatigut tapersersoqatigiinnertigut, pinngortitamik uumasorpassuinillu ataqqinninnikkut
suullu avatangiisitsinniittut tamaasa eriagalugillu ataqqginerisigut. Tamakku eriagalugillu
ineriartorteqqgittuarumavagut. Nunarsuarmioqatitsinnullu aamma siammarumavagut.

Inuit Ataqgatigiit tamat oqartussaaqgataanerat nukittooq innuttaasut ganimut
peqgataatinneqarnerannik qulakkeerinnittoq kissaatigaat aammalu demokrati tunngavigalugu
paasinninneq sumiffinnilu ganimut ogartussaqataatitsineq nukittorsartuarumallugu.

Minnerunngitsumik ukiuni makkunani, nunatta namminersorneq pillugu inatsit tunngavigalugu
aatsitassatigut  oqartussaaffimmik  tigusisimalluni aammalu  akisussaaffinnik  allanik
tigusisussaanerata nalaani, aqutseriaaseq nukittooq ammasorlu aalajangiisarnernilu innuttaasut
paasitsitsiniaavigineqareernerinik peqgataatitsinermillu tunngavegartinneqartoq,
pingaaruteqarluinnarpoq. Innuttaasut ganimut pegataatinnegartuarnissaat
nukittorsartuarneratigut, ineriartorneq  ulluinnarni  atukkatsinnut  nunatullu  aamma
aningaasarsiornikkuttaaq ineriartornerput ingerlaqatigiissillugit tunngavegartariaartumik.

Inuit Ataqatigiit pingaartippaat, naalakkersuinikkut ingerlatsinermi innutaasunik
peqataatitsiniarnermi  ganimullu  oqartussaagataatitsinermi  tunngavigineqartut nutaamik
nalilersuiffigeqqittariagartut, inuiattut pingaartitatsinnik tunngaveqartillugit
ineriartortitassatsinnik. Avatangiisitsinnut imaannanngissinnaasartunut soorlu ukiorpassuarni
tulluussartuarsimanitsitut. llloqarfiit nunagarfiillu tamarmik akuutinneqgartarnissaat tassani



pingaaruteqartuuvoq, qulaajagassaqqillunilu  ganoqg iliornikkut inoqarfiit ataasiakkaat
ineriartornermut taama ittumut pitsaanerpaamik ilaatinniarnegarsinnaanersut.

Pingaartuuvoq ingerlaavartumik naalakkersuinikkut atuutilersissimasatsinnik nalilersuisarnissaq,
torrallassimasagut torrallappallaarsimanngisagullu  pitsanngorsartuassagutigit. Nunaqarfinni
illogarfinnilu  inuit ogartussaagataanerannittaag nukittorsaajuassagutta. Ataatsimoorluta
piffissamut ungasinnerusumut atasinnaasunik qganimut oqartussaagataanerup nukittuup
pilersinnissaa soqutigilluinnaripput qularnanngilaqg.

Inuit  Ataqatigiillu  nangittumik ilungersuutigissavaat  paasiuminartumik, = ammasumik
unneqgarissumillu naalakkersuinikkut ingerlatseriaaseqarnissarput. Kiffartuussinermi
peqquserluttarnernik akiuiniarneq inuillu pisinnaatitaaffii, suliffeqarfiit isumaginninnikkut
akisussaagataanerat innuttaasunillu akuutitsisarneq siuarsarnegarnissaat tassani gitiusut ilagaat.

Inatsisartunut ilaasortag Stine Egede, Inuit Ataqgatigiit, qulaani tunngavilersuutitsinnut
pingaartitatsinnullu ~ naapertuuttumik  maanna  siunnersuuteqarpoq. Tassani  nunatta
‘Arhuskonventionimut’  ilanngutissappat  allaffissornikkut  aningaasatigullu  kingunissaasa
qgulaajarnegarnissaannik  Naalakkersuisut  kingusinnerpaamik  UKA2020-mi Inatsisartunut
sagqummiunneqartussamik suliagaqqullugit peqqunegarnissaannik Inatsisartut
aalajangiiffigisassaattut siunnersuutegarnermigut.

‘Arhuskonventioni’ naatsumik ogaatigalugu tassaavoq pisortat ingerlatsineranni
aaliangiisarnerannilu ammanerusumik paasisaqarnerunissamullu tunngavissiisoq, innuttaasut
paasissutissanik pissarsisinnaannerannik qulakkeerinnittoq avatangiisillu pillugit ingerlatsinerup
naammagittaalliutiginegarsinnaaneranut nunat tamalaat akornanni isumagatigiissut. Tassa -
Nunat tamalaat akornanni inuit oqartussaagataanerannik, peqataatitaanissaannik avatangiisillu
mianerineqarnerunissaannut isumagqatigiissut. Isumagqatigiissut inuit
ogartussaagataatinneqarluarnermikkut politikkikkut aqutsinermut tatiginninnerulernissaannut
aamma qulakkeerinninniartussag. Tamatuma saniatigut konventionip inuiagataasut ataasiakkaat
apeqqutit avatangiisinut tunngassutillit eqqartuussivikkut isummerfiginegarnissaat qulakkiissavaa.

Siunnersuut Inuit  Atagatigiit  taperserpaat. Pingaartikkatsigumi naalakkersuinikkut
atuutilersissimasatsinnik nalilersuiarnissaqg, suullu ingerlaatsitsinni suli nukittorsarsinnaasagut
inerisartuarumagatsigit.

Taamak ogaasegarluta siunnersuut ataatsimiitsitaliamut susassaqartumut suliassanngortillugu
ingerlateqqiutigalugu Naalakkersuisullu  akissutegaataanut  naaperiaalluta imaattumik
allannguutissatut siunnersuuteqarpugut:



Arhuskonventionip Namminersorlutik Ogartussanit atuutileriartuaartinnissaa
siunertaralugu  pilersaarumik  Naalakkersuisut  kingusinnerpaamik  UKA2020-mi

Inatsisartunut ~ saqqummiunneqartussamik  suliagagqullugit ~ pegquneqarnissaannik
Inatsisartut aalajangiiffigisassaattut siunnersuut.



